
D E K R È  E G Z E K I T I F 
 
 

DEKLARE YON DEZAS NAN KONTE ALBANY, CLINTON, CORTLAND, ESSEX, FRANKLIN, 
FULTON, JEFFERSON, LEWIS, MADISON, MONTGOMERY, ONEIDA, ONONDAGA, OSWEGO, 

RENSSELAER, SARATOGA, SCHENECTADY, SCHOHARIE, ST. LAWRENCE, WARREN, 
WASHINGTON AK ZON ANVIWONAN YO 

 

 

KONSIDERE KE, kòmanse nan dat 13 fevriye 2014 ak kontinye apresa, yo prevwa yon gwo tanpèt 
nèj kap gen konsekans sou Eta New York, sa k ap lakòz danje iminan nan transpòtasyon piblik enpòtan, sèvis 
piblik, ak sante piblik ak sistèm sante piblik nan konte yo Bronx, Columbia, Dutchess, Greene, Kings, 
Nassau, New York, Orange, Putnam, Queens, Richmond, Rockland, Suffolk, Ulster, Westchester ak nan zòn 
toupre yo; ak 

 
KONSIDERE KE, tanpèt nèj sa a prevwa pou l bay gwo kantite nèj k ap tonbe, sifas mouye, ki 

depase yon pye, nèj mouye, rafal van ki depase 50 MPH, ak kondisyon wout ki danjere, e kondisyon sa yo ka 
lakoz blakawout toupatou ak fèmti wout yo domaj nan kay ak biznis ak pwopriyete piblik ak prive, sa ka vin 
lakoz ewozyon modere ak grav bò lanmè, epitou li pral kontinye poze yon menas pou sante ak sekirite piblik; 
ak 

 
KONSIDERE KE, kòmanse nan desanm 2013, yon seri tanpèt nèj te afekte Eta a ak epwize resous 

lokal yo, tankou sèl sou wout yo, sa ki enpòtan pou rive jere tanpèt sa komsadwa; ak 
 
KONSIDERE KE, nan 13 Fevriye 2014 Mwen te pibliye yon òdonans Nimewo 127 ki deklare yon 

dezas ijans nan konte Bronx, Columbia, Dutchess, Greene, Kings, Nassau, New York, Orange, Putnam, 
Queens, Richmond, Rockland, Suffolk, Ulster, Westchester ak zòn avwazinan yo; ak  

 
KONSIDERE KE, kòmanse nan dat 13 fevriye 2014 ak kontinye apresa, yo prevwa yon gwo tanpèt 

nèj kap gen konsekans sou Eta New York, sa k ap lakòz danje iminan nan transpòtasyon piblik enpòtan, sèvis 
piblik, ak sante piblik ak sistèm sekirite piblik nan konte adisyonèl  Albany, Clinton, Cortland, Essex, 
Franklin, Fulton, Jefferson, Lewis, Madison, Montgomery, Oneida, Onondaga, Oswego, Rensselaer, 
Saratoga, Schenectady, Schoharie, St. Lawrence, Warren, Washington ak zòn avwazinan yo;   

 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, konstate gen yon sitiyasyon dezas kap rive prese prese 
kote gouvènman lokal ki touche yo pap kapab entèveni kòmsadwa.  Kidonk, akòz otorite Konstitisyon Eta 
New York ak Seksyon 28  Atik 2-B Lwa Egzekitif la, mwen amande Dekrè Egzekitif  nimewo127 pou 
deklare yon Eta Dijans apati 13 Fevriye 2014 nan limit teritwa Konte adisyonèl yo Albany, Clinton, Cortland, 

Essex, Franklin, Fulton, Jefferson, Lewis, Madison, Montgomery, Oneida, Onondaga, Oswego, Rensselaer, 
Saratoga, Schenectady, Schoharie, St. Lawrence, Warren, Washington ak zòn avwazinan yo 

 
PI LWEN, Konfòmeman a Seksyon 29 Atik 2-B Lwa Egzekitif la, mwen mande aplikasyon Plan 

Detaye Eta a pou Jesyon Konpreyansif Ijans, epitou mwen otorize, apati 13 fevriye 2014, Biwo Jesyon Sèvis 
Ijans Eta a, Depatman Sante, Depatman Transpò, Lapolis Eta a, Divizyon Afè Militè ak Naval, Depatman 
Pwoteksyon Anviwònman, Depatman sèvis Koreksyon, Komisyon Sèvis Piblik, Biwo Prevansyon ak 
Kontwòl Dife, Depatman Travay, Biwo Pak, Lwazi ak Konsèvasyon Istorik, Biwo Sèvis Jeneral yo, Inivèsite 
Eta New York, Otorite Thruway, Divzyon Homeland Sekirite ak sèvis dijans yo, lòt ajans Eta a jan li nesesè 
ak Lakwa-Wouj Ameriken, pou yo pran mezi kòmsadwa pou pwoteje pwopriyete eta a, epitou pou yo ede 
gouvènman lokal yo ak moun ki afekte nan repons ak redrèsman pou dezas sa a, ak pou yo bay lòt asistans, 
jan li nesesè, pou pwoteje sante ak sekirite piblik; 

 

ANPLIS, deklarasyon sa reponn ak egzijans 49 C.F.R. § 390.23(a)(1)(A), ki prevwa sekou nan Pati 
390 jiska 399 Règleman Federal pou Sekirite nan Konpayi Transpò (FMCSR).  Sekou sa yo nan FMCSR 
nesesè pou kapab garanti ekip kap retire nèj la gen mwayen pou l netwaye wout enpòtan, epi akselere 
mouvman ekip k ap repare sèvis kouran nan Eta New York.  

 
ANPLIS, Mwen chwazi Jerome M. Hauer, Komisè nan Divizyon Sekirite Enteryè ak Sèvis Ijans yo 

kòm Ofisye Kowòdinasyon Eta a pou evenman sa. 
 
 

F È T anba siyati mwen ak So Prive Eta a nan Vil 

Albany, trèzyèm jou nan mwa fevriye 

ane de mil katòz. 

 

 

 

PA GOUVÈNÈ A  

   

 

Sekretè Gouvènè a 

 
 


